
ᐃᓄᐃᓪᓗ-ᒐᕙᒪᑐᖃᒃᑯᓪᓗ ᐱᕙᓪᓕᐊᑎᒃᓯᖃᑎᒌᓐᓂᕐᒧᑦ ᑐᙵᕕᖏᑦ

ᑭᖑᓪᓕᖅᐹᕆᔭᖓ ᑎᑎᕋᖅᑕᐅᕙᓪᓕᐊᓂᖓᑕ



 ᐱᕙᓪᓕᐊᑎᒃᓯᖃᑎᒌᓐᓂᕐᒧᑦ ᑐᙵᕕᖏᑦ ᓇᓗᓇᐃᖅᑕᐅᓯᒪᔪᑦ ᑕᒡᕙᓂ ᑎᑎᖅᑲᕐᒥ ᐊᑐᐊᒐᖃᖅᑎᒃᓯᔪᖅ ᐱᓕᕆᖃᑎᒌᓐᓂᕆᕙᒃᑕᖏᓐᓄᑦ ᐃᓄᐃᓪᓗ ᒐᕙᒪᑐᖃᒃᑯᓪᓗ ᑲᑐᒡᔨᖃᑎᒌᓐᓂᖏᓐᓂ, ᐱᖃᓯᐅᑎᓪᓗᒋᑦ ᑭᓯᐊᓂᒃᑕᐅᖅ ᑭᒡᓕᖃᖅᑎᑕᐅᒐᓂ ᐱᓕᕆᐊᕆᔭᖓᓐᓄᑦ ᐃᓄᐃᓪᓗ-ᒐᕙᒪᑐᖃᒃᑯᓪᓗ ᐱᓕᕆᐊᒃᓴᖃᖃᑎᒌᓐᓂᖏᓐᓄᑦ ᑲᑎᒪᔨᕋᓛᖏᑦᑕ, ᐱᖃᓯᐅᑎᓪᓗᒋᑦ ᐱᕙᓪᓕᐊᑎᒃᓯᖃᑎᒌᓐᓂᕐᒧᑦ ᐱᓇᓱᐊᖅᑕᐅᔪᑦ ᐃᓄᐃᑦ ᓄᓇᖓᓐᓂ ᐊᑐᐊᒐᕐᒥ. ᑕᒪᓐᓇ ᐱᖃᓯᐅᑎᔪᖅ ᐱᓕᕆᐊᖑᕙᓪᓕᐊᓂᖏᑦ ᒐᕙᒪᑐᖃᒃᑯᑎᒍᑦ ᒪᓕᒐᕐᔪᐊᓕᖓᖑᔪᓂ, ᒪᓕᒐᕋᓛᓕᐊᖑᔪᓂ, ᐊᑐᐊᒐᓕᐊᖑᔪᓂ, ᐱᓕᕆᐊᒃᓴᐅᔪᓂ, ᐱᔨᑦᑎᕋᐅᑎᐅᔪᓂ, ᐱᒋᐊᖅᑎᑕᐅᓯᒪᔪᓂᓪᓗ, ᐊᒻᒪᓗ ᖃᐅᔨᓴᕆᐊᕐᓂᕐᒥ ᕿᒥᕐᕈᒋᐊᕐᓂᕐᒥᓪᓗ ᐊᑐᖅᑕᐅᒋᐊᖃᖅᑐᓂ (ᐊᑐᓂ ᑕᐃᔭᐅᒐᔪᒃᑐᑦ “ᐱᒋᐊᖅᑎᑕᐅᓯᒪᔪᑦ” ᐅᒡᕙᓘᓐᓃᑦ “ᐊᑐᐊᒐᕆᔭᐅᔪᑦ” ᐊᑖᓂ). ᑕᒪᒃᑯᐊ ᑐᙵᕕᖏᑦ ᐅᖃᑎᒫᖅᑕᐅᖃᓯᐅᑎᒋᐊᓖᑦ ᐱᖃᓯᐅᑎᓗᒋᑦ ᑐᙵᕕᖏᑦ ᐃᓄᐃᑦ ᓄᓇᖓᓐᓂ ᐊᑐᐊᒐᕐᒥ. 

ᐃᓄᐃᓪᓗ-ᒐᕙᒪᑐᖃᒃᑯᓪᓗ ᐱᕙᓪᓕᐊᑎᒃᓯᐊᑎᒃᓯᖃᑎᒌᓐᓂᖓ ᑐᙵᕕᖃᕐᓂᐊᖅᑐᖅ ᑐᑭᓯᒋᐊᖅᑎᑕᐅᓯᒪᒃᓯᐊᕐᓗᑎᑦ ᐃᓕᖅᑯᓯᑐᖃᖅᑎᒍᑦ ᐊᒡᔨᐅᙱᒃᑑᓂᖏᓐᓂ ᑐᙵᕕᖃᕐᓗᓂ ᒪᓕᒐᓕᕆᓂᒃᑯᑦ, ᒐᕙᒪᓕᕆᓂᒃᑯᑦ, ᐃᓅᖃᑎᒌᒃᑐᑎᒍᑦ ᑮᓇᐅᔭᓕᐅᕋᓱᐊᕐᓂᖏᓐᓂᓪᓗ ᐃᓄᐃᑦ. ᐃᓄᐃᑦ, ᑕᒪᓐᓇ ᒪᓕᓪᓗᒍ ᐱᕙᓪᓕᐊᑎᒃᓯᖃᑎᒌᓐᓂᕐᒥ ᑐᙵᕕᖏᓐᓂ, ᒪᑯᐊᖑᔪᑦ ᓄᓇᖃᖅᑳᖅᓯᒪᔪᑦ ᐊᑎᖃᖃᑕᐅᓪᓗᑎᑦ ᑎᓴᒪᐅᔪᓂ ᐊᕕᒃᑐᖅᓯᒪᓂᖃᖅᑐᓂ ᓄᓇᑖᕐᓂᕐᒧᑦ ᐊᖏᕈᑕᐅᓯᒪᔪᑦ ᑎᒥᖏᑦ (ᐃᓄᐃᑦ ᓄᓇᑖᕐᓂᕐᒧᑦ ᑎᒥᖁᑎᖏᑦ): ᐃᓄᕕᐊᓗᐃᑦ ᐊᕕᒃᑐᖅᓯᒪᔪᓂ ᑯᐊᐸᕇᓴᒃᑯᖏᑦ, ᓄᓇᕕᒃ ᑐᙵᕕᒃ ᑎᒥᖁᑖ, ᒪᑭᕕᒃ ᑯᐊᐸᕇᓴᒃᑯᖏᑦ, ᓄᓇᑦᓯᐊᕗᑦ ᒐᕙᒪᒃᑯᖏᑦ. ᐃᓄᐃᑦ ᓄᓇᑖᕐᓂᕐᒧᑦ ᑎᒥᖁᑎᖏᑦ ᒪᓕᒐᖅᑎᒍᑦ ᑭᒡᒐᖅᑐᐃᔨᐅᔪᑦ ᐃᓄᓐᓂᑦ ᐱᓇᓱᐊᖃᖃᑎᒌᓐᓂᖏᓐᓂ ᒐᕙᒪᑐᖃᒃᑯᓐᓂᑦ. 

ᐃᓄᐃᑦ ᓄᓇᑖᕐᓂᕐᒧᑦ ᑎᒥᖁᑎᖏᑦ ᑲᑎᓯᒪᓪᓗᑎᑦ ᓂᕈᐊᕈᓐᓇᖅᑎᑕᐅᔪᑦ ᑲᑎᒪᔨᖏᓐᓂ ᐃᓄᐃᑦ ᑕᐱᕇᑦ ᑲᓇᑕᒥᒃᑯᓐᓂ (ITK) ᐊᒻᒪᓗ ᐃᓄᐃᑦ ᑲᑎᒪᔨᕐᔪᐊᑦ ᑲᓇᑕᒥ (ICC-C). ᐃᓄᐃᑦ ᑕᐃᕇᑦ ᑲᓇᑕᒥ ᑲᓇᑕᓕᒫᕐᒥ ᑭᒡᒐᑐᖅᑎᐅᔪᖅ ᐃᓂᓐᓂᒃ ᑎᒥᐅᓪᓗᓂ. ᐃᓄᐃᑦ ᑲᑎᒪᔨᕐᔪᐊᑦ ᑲᓇᑕᒥ ᐱᓕᕆᐊᖃᖅᐸᒃᑐᑦ ᓴᙱᓕᕆᐊᖅᑎᒃᓯᓪᓗᑎᑦ ᑕᐱᕇᓐᓂᖏᓐᓂᑦ ᐃᓄᐃᑦ ᐅᑭᐅᖅᑕᖅᑐᒥᐅᑕᐅᖃᑎᒌᒃᑐᑦ, ᐃᓚᖓᒍᑦ, ᓴᖅᑭᔮᖅᑎᒃᓯᒋᐊᖅᑐᑎᑦ ᐃᓄᐃᑦ ᐱᔪᓐᓇᐅᑎᖏᓐᓂᑦ ᐊᑐᕈᒪᔭᖏᓐᓂᓪᓗ ᓄᓇᕐᔪᐊᒥᐅᑕᐅᖃᑎᒌᒃᑐᓂ. 

ᒐᕙᒪᑐᖃᒃᑯᑦ ᑭᒡᒐᑐᖅᑕᐅᔪᑦ ᐊᕕᒃᑐᖅᓯᒪᐅᕐᓂᖏᓐᓂ ᐱᓕᕆᕕᐅᔪᓂ ᐅᒡᕙᓘᓐᓃᑦ ᐊᕕᒃᑐᖅᓯᒪᐅᖅᑐᓂ ᐱᓕᕆᕕᖏᑦ ᒥᓂᔅᑕᖏᓪᓗ. ᐃᓚᖏᑦ ᖃᐃᖅᑯᔭᐅᒍᓐᓇᖅᑐᑦ ᐅᖃᖃᑎᒌᖃᑎᐅᓂᐊᖅᑎᓪᓗᒋᑦ ᐃᓚᐅᓕᕈᓐᓇᖅᑐᑎᓪᓗ ᑭᓯᐊᓂ ᐱᕙᓪᓕᐊᑎᒃᓯᖃᑎᒌᒃᑐᑦ ᐊᖏᖃᑎᒌᒃᑐᐃᓐᓇᐅᒃᐸᑕ ᐱᓇᓱᐊᖃᑎᒌᒃᑐᑦ. 

ᑕᒪᒃᑯᐊ ᑐᙵᕕᖏᑦ ᒪᓕᖕᓂᖃᖅᑐᑦ ᐱᒃᓯᐊᖃᑎᒌᓐᓂᕐᒥ ᐃᑲᔪᖃᑎᒌᒍᒪᓂᕐᒥᓪᓗ ᐊᒃᑐᐊᖃᑎᒌᒃᑐᓄᑦ ᐃᒻᒥᒃᑰᖓᓂᖏᓐᓂᓪᓗ ᐱᔪᓐᓇᐅᑎᖏᑕ ᐃᓄᐃᑦ ᐊᓯᖏᓪᓗ ᓄᓇᖃᖅᑳᖅᓯᒪᔪᑦ ᓇᖕᒥᓂᖅᓱᕈᒪᓂᖏᑕ ᐃᓚᐅᖃᑕᐅᒍᒪᓂᖏᑕᓗ ᑐᑭᑖᕈᑕᐅᕙᒃᑐᓂ ᐱᒡᔪᑎᖃᖅᑐᓂ ᐱᔪᓐᓇᐅᑎᖃᕐᓂᖏᓐᓂ. ᑕᐃᒪᐃᖕᒪᑦ, ᐱᖃᓯᐅᓪᓗᒍ ᐊᑐᐊᒐᐅᓂᐊᖅᑎᓪᓗᒍ ᐱᕙᓪᓕᐊᑎᒃᓯᖃᑎᒌᓐᓂᐅᔪᓄᑦ, ᑕᒪᒃᑯᐊ ᑐᙳᕕᖏᑦ ᐊᒡᔨᒌᓐᓂᖃᖅᑐᑦ, ᐃᑲᔪᕆᐊᕈᑕᐅᓪᓗᑎᓪᓗ ᐊᑐᓕᖅᑎᑕᐅᓂᒃᓴᖓᓄᑦ ᓄᓇᕐᔪᐊᒥᐅᑕᐅᖃᑎᒌᒃᑐᑦ ᐅᖃᐅᓯᖃᖅᓯᒪᓂᖓᓂ ᐱᔪᓐᓇᐅᑎᖃᕐᓂᖏᑕ ᓄᓇᖃᖅᑳᖅᓯᒪᔪᓕᒫᑦ. 

ᐱᓕᕆᖃᑎᐅᔪᑦ ᐱᕙᓪᓕᐊᑎᒃᓯᖃᑎᒌᓐᓂᕐᒥ ᐱᒋᐊᖅᑎᑕᐅᓯᒪᔪᓂᑦ ᐃᒃᐱᒍᓱᒃᓯᐊᕆᐊᖃᕐᓂᐊᖅᑐᑦ ᐱᔪᓐᓇᐅᑎᖃᕐᓂᖏᑕ ᐃᓐᓇᑐᖃᐃᑦ, ᐊᕐᓇᐃᑦ, ᐃᓅᓱᑦᑐᑦ, ᓄᑕᖅᑲᑦ, ᑭᓇᐅᓂᕐᒥᓂᓪᓗ ᐊᑐᕈᒪᓂᖃᖅᑐᑦ, ᐊᒻᒪᓗ ᑎᒥᒥᒍᑦ ᐊᔪᕈᑎᖃᖅᑐᓂ, ᐱᓇᓱᐊᕈᑕᐅᓗᓂᓪᓗ ᑲᓇᑕᓕᒫᕐᒥ ᑭᓪᓕᓯᓂᐊᕈᑕᐅᓯᒪᔪᑦ ᐊᓯᐅᔨᔭᐅᓯᒪᔪᓄᑦ ᐃᓄᐊᖅᑕᐅᓯᒪᔪᓄᓪᓗ ᓄᓇᖃᖅᑳᖅᓯᒪᔪᐃᑦ ᐊᕐᓇᐃᑦ ᓂᕕᐊᖅᓯᐊᓪᓗ ᑐᒃᓯᕋᐅᑎᖏᓐᓂ ᐊᑭᒃᓯᕋᕐᓂᕐᒧᑦ. 

ᑕᐃᒪᙵᓂᑦ 2016, ᑖᓐᓇ ᑕᐃᒎᓯᖅ ᐱᕙᓪᓕᐊᑎᒃᓯᖃᑎᒌᓐᓂᖅ ᐊᑐᖅᑕᐅᓯᒪᓕᖅᑐᖅ ᓇᓗᓇᐃᖅᓯᒍᑕᐅᓪᓗᓂ ᐊᑐᖅᑕᐅᕙᓪᓂᖓᓂ ᓴᓇᕙᓪᓕᐊᓂᕐᒥ ᐱᓕᕆᐊᖃᖅᐸᓪᓕᐊᓂᕐᒥᓪᓗ ᐊᒡᔨᒌᙱᒃᑑᑎᓂᑦ ᒪᓕᒐᕐᔪᐊᓕᐅᕐᓂᕐᒥ, ᐱᓕᕆᐊᒃᓴᓕᐅᕐᓂᕐᒥ ᐊᑐᐊᒐᓕᐅᕐᓂᕐᒥᓪᓗ ᐊᑐᓕᖅᑎᑕᐅᕙᓪᓕᐊᔪᓄᑦ ᒐᕙᒪᑐᖃᒃᑯᖏᓐᓄᑦ ᑲᓇᑕᐅᑉ ᐱᓇᓱᐊᖃᑎᖃᖅᑐᑎᑦ ᐃᓄᓐᓂᑦ. ᒪᑯᐊ ᒪᓕᒃᑐᑦ ᑐᙳᕕᖏᑦ ᐱᓕᕆᐊᖑᕙᓪᓕᐊᓯᒪᔪᑦ ᐅᓪᓗᒥᒧᑦ, ᐃᓚᐅᑎᒃᓯᓯᒪᓪᓗᑎᓪᓗ ᐃᓕᓚᕿᒍᑕᐅᓯᒪᔪᓂᑦ, ᑐᕌᒐᖃᖅᑐᓂᓪᓗ ᐊᑑᑎᖃᒃᓯᐊᖅᑐᒥ ᐱᕙᓪᓕᐊᑎᒃᓯᖃᑎᒌᓐᓂᕐᒥᑦ ᐊᑯᓐᓂᖏᓐᓂ ᐃᓄᐃᑦ ᒐᕙᒪᑐᖃᒃᑯᓪᓗ ᐱᓕᕆᖃᑎᒌᒃᑐᑦ. 

ᐱᕙᓪᓕᐊᑎᒃᓯᖃᑎᒌᓐᓂᖅ ᑐᙵᕕᖃᕐᒥᔪᖅ ᓱᓕᓂᖃᕐᓂᖓᓂ ᐃᓄᐃᑦ ᖃᐅᔨᒪᓂᖅᐸᐅᒻᒪᑕ ᐱᓇᐃᓗᑕᐅᔪᓂ ᐊᒃᑐᐃᓂᖃᖅᑐᓂ ᓄᓇᓕᖏᓐᓂ, ᐊᕕᒃᑐᖅᓯᒪᔪᖁᑎᖏᓐᓂ, ᐃᓅᖃᑎᒌᒃᑐᓂᓪᓗ ᖃᐅᔨᒪᔨᑕᓪᓗᐊᖑᒻᒪᑕ ᓴᓇᕙᓪᓕᐊᓂᕐᒥ ᐱᒋᐊᖅᑎᒃᓯᒍᑎᓂᑦ ᐃᑲᔪᕐᓂᖃᕐᓂᖅᐸᐅᔪᓂᑦ ᐃᒻᒥᒃᑰᖅᑐᓂ ᐃᓄᓐᓂᑦ, ᐃᓚᒌᒃᑐᓂᑦ, ᓄᓇᓕᓐᓂᓪᓗ. ᑲᔪᓯᓂᖃᒃᓯᐊᖅᑐᑦ ᐱᕙᓪᓕᐊᑎᒃᓯᖃᑎᒌᓐᓃᑦ ᓴᖅᑭᑎᒃᓯᒍᑕᐅᕙᒃᑐᑦ ᐱᒋᐊᖅᑎᑕᐅᕙᓪᓕᐊᔪᓂᑦ ᐋᖅᑭᒃᓯᒪᓂᖃᖅᑎᓪᓗᒋᑦ ᐃᓄᐃᑦ ᐱᔪᓐᓇᐅᑎᖃᕐᓂᖏᓐᓂ ᓯᕗᓪᓕᐅᑎᒍᒪᔭᖏᓐᓂᓪᓗ ᐊᑑᑎᖃᕐᓂᖅᓴᐅᓲᖑᒃᓱᑎᓪᓗ ᐊᒃᑐᐃᓂᖃᕐᓂᖅᓴᐅᓲᖑᒃᓱᓂᓪᓗ ᐱᒋᐊᖅᑎᑕᐅᓯᒪᔪᕈᓘᔭᑐᐃᓐᓇᕐᓂᑦ. 

ᑕᒪᒃᑯᐊ ᑐᙳᕕᖏᑦ ᐊᑐᓕᖅᑎᑕᐅᓂᐊᖅᑐᑦ ᐊᑐᐊᒐᕐᓂᑦ-ᑐᙵᕕᓕᓐᓂᑦ ᐊᑐᕐᓗᑎᑦ. ᐃᓄᐃᓪᓗ ᒐᕙᒪᑐᖃᒃᑐᓪᓗ ᐊᕕᒃᑐᖅᓯᒪᐅᕐᓂᖏᑦ ᓴᖅᑭᑎᒃᓯᓂᐊᖅᑐᑦ ᐋᖅᑭᒋᐊᕆᓗᑎᒡᓘᓐᓃᑦ ᐊᑐᐊᒐᕐᓄᑦ ᓴᓇᕐᕈᑎᒃᓴᕐᓂᑦ ᑕᒪᒃᑯᐊ ᑐᙵᕕᖏᑦ ᐊᑐᖅᑕᐅᒍᓐᓇᖁᓪᓗᒋᑦ ᐱᓕᕆᖃᑎᒌᒃᑐᓄᑦ ᑲᔪᓯᒃᓯᐊᕈᑕᐅᒍᓐᓇᕐᓗᑎᑦ ᐊᓯᒡᔨᖅᑕᓗᐊᕈᓇᒋᓪᓗ ᐱᕙᓪᓕᐊᑎᒃᓯᖃᑎᒌᓐᓂᕐᒧᑦ ᐊᑐᐊᒐᖏᑦ ᓴᖅᑭᖅᓯᒃᐸᒃᑕᖏᓪᓗ.  

ᐃᓄᐃᓪᓗ-ᒐᕙᒪᑐᖃᒃᑯᓪᓗ ᐱᕙᓪᓕᐊᑎᒃᓯᖃᑎᒌᓐᓂᕐᒧᑦ ᑐᙵᕕᖏᑦ

ᐃᓄᐃᓪᓗ-ᒐᕙᒪᑐᖃᒃᑯᓪᓗ ᐱᕙᓪᓕᐊᑎᒃᓯᖃᑎᒌᓐᓂᖓ

1. ᐱᕙᓪᓕᐊᑎᒃᓯᖃᑎᒌᓐᓂᖅ ᐊᑐᖅᑕᐅᔪᒃᓴᐅᔪᖅ ᐃᓄᐃᓪᓗ ᒐᕙᒪᑐᖃᒃᑯᓪᓗ ᐱᓂᕆᖃᑎᒌᓐᓂᕆᕙᒃᑕᖏᓐᓄᑦ ᓯᕗᒧᐊᒍᑎᒋᓪᓗᒋᑦ ᑐᕌᒐᖃᑎᒌᓐᓂᒃᑯᑦ, ᐱᖃᓯᐅᓪᓗᒋᑦ ᐋᖅᑭᒋᐊᕆᒍᓐᓇᕐᓗᑎᑦ ᐊᓯᒡᔨᖅᑐᐃᒍᓐᓇᕐᓗᑎᓪᓗ ᐱᑕᖃᒌᖅᑐᓂ ᐱᒋᐊᖅᑎᑕᐅᓯᒪᔪᓂᑦ ᐅᑉᕙᓘᓐᓃᒃ ᐱᓕᕆᐊᖃᕈᑎᒋᓗᒋᑦ ᓄᑖᕐᓂᑦ ᐱᒋᐊᖅᑎᒐᒃᓴᕐᓂᑦ: ᐃᓄᐃᑦ ᓄᓇᑖᕐᓂᕐᒧᑦ ᑎᒥᖁᑎᖏᑦ ᒐᕙᒪᑐᖃᒃᑯᓪᓗ ᑲᑐᒡᔨᓪᓗᑎᑦ ᑐᑭᑖᖃᑎᒌᒃᐸᒃᑐᑦ ᓇᓪᓕᖏᑦ ᐱᒋᐊᖅᑎᑕᐅᔪᒃᓴᑦ ᐱᕙᓪᓕᐊᖃᑎᒃᓯᖃᑎᒌᒍᑕᐅᓂᐊᕐᒪᖔᑕ. ᐱᕙᓪᓕᐊᑎᒃᓯᖃᑎᒌᓐᓂᖅ ᐊᑐᖅᑕᐅᒍᒪᓂᖅᓴᐅᓂᐊᖅᑐᖅ ᐱᕙᓪᓕᐊᑎᑕᐅᓕᑎᓪᓗᒋᑦ ᓇᓖᕌᕐᕕᒃᓴᐅᔪᑦ ᐃᓱᒪᖅᓴᖅᓯᐅᕐᓂᕐᒧᑦ ᑐᑭᑖᖅᑎᐅᕙᒃᑐᓂ ᐃᓗᐊᓂ ᐃᓄᐃᓪᓗ ᒐᕙᒪᑐᖃᒃᑯᓪᓗ ᐊᐅᓚᒃᓯᓂᖏᓐᓄᑦ ᐋᖅᑭᒃᑕᐅᓯᒪᔪᓂ ᐊᐅᓚᒃᓯᔨᐅᔪᓂᓪᓗ. ᐱᕙᓪᓕᐊᑎᒃᓯᖃᑎᒌᓐᓂᕐᒧᑦ ᐱᒋᐊᖅᑎᑕᐅᔪᑦ/ᐊᑐᐊᒐᐅᔪᓪᓗ ᐱᓇᓱᐊᕈᑎᐅᓗᑎᑦ ᒪᑉᐲᖓᒃᓯᐊᕈᑕᐅᒍᓐᓇᖁᓪᓗᒋᑦ, ᑐᑭᑖᖅᑎᐅᕙᒃᑐᑦ ᑲᔪᖏᖅᑐᖅᑕᐅᔪᑦ ᑐᓴᐅᒪᑎᒃᓯᒃᓯᐊᕐᓗᑎᑦ ᐃᓚᐅᑎᒃᓯᓯᐊᖁᓪᓗᒋᑦ ᐱᕙᓪᓕᐊᑎᒃᓯᖃᑎᒌᓐᓂᕐᒥ ᐃᓄᐃᓪᓗ ᒐᕙᒪᑐᖃᒃᑯᓪᓗ ᐱᓕᕆᖃᑎᒌᓐᓂᖏᓐᓄᑦ. ᐃᓄᐃᓪᓗ-ᒐᕙᒪᑐᖃᒃᑯᓪᓗ ᐱᕙᓪᓕᐊᑎᒃᓯᖃᑎᒌᓐᓂᕐᒧᑦ ᐊᑐᖅᑕᐅᔪᒃᓴᐅᓂᐊᖅᑐᖅ ᒪᓕᒃᑕᐅᓂᖃᕐᓗᓂ ᐃᓄᐃᑦ ᓄᓇᖓᓐᓂ ᐊᑐᐊᒐᖅ.  

2. [bookmark: _Hlk117258731]ᐱᕙᓪᓕᐊᑎᒃᓯᖃᑎᒌᓐᓂᖅ ᐱᒻᒪᕆᐅᓂᖃᖅᑐᖅ ᐊᑐᕆᐊᒻᒪᕆᓐᓂᖃᖅᑐᓂᓪᓗ ᐱᓕᕆᖃᑎᒌᓐᓂᕐᒥᒃ: ᐱᕙᓪᓕᐊᑎᒃᓯᖃᑎᒌᓐᓂᖅ ᑭᒡᒐᖅᑐᐃᓂᖃᖅᑐᖅ ᑐᕌᒐᕆᔭᐅᔪᒥ ᐱᕙᓪᓕᐊᑎᓂᕐᒧᑦ ᐊᑑᑎᖃᒃᓯᐊᖅᑐᓂ ᐋᖅᑭᒋᐊᕈᑎᒃᓴᓂᑦ ᓯᕗᕙᕆᐊᖅᑕᐅᓗᑎᑦ ᑲᑐᔾᔨᓂᒃᑯᑦ ᓯᕗᓪᓕᐅᑎᑕᐅᒍᒪᔪᑦ. ᐱᕙᓪᓕᐊᑎᒃᓯᖃᑎᒌᓐᓂᖅ ᐊᔾᔨᒌᙱᒃᑕᖓ ᐅᖃᖃᑎᖃᑐᐃᓐᓇᕐᓂᐅᑉ ᐃᓚᐅᑎᒃᓯᑐᐃᓐᓇᕐᓂᕐᓗ ᐃᓚᖓᑎᒍᑦ, ᑕᒪᒃᑯᐊ ᓴᓇᔭᐅᓂᖃᖅᓯᒪᒐᔪᒻᒪᑕ ᐊᑐᓕᖅᑎᑕᐅᓪᓗᑎᓪᓗ ᐊᑕᐅᓯᕐᒧᑦ ᑎᒍᒥᐊᖅᑎᐅᔪᒧᑦ. ᐱᕙᓪᓕᐊᑎᒃᓯᖃᑎᒌᓐᓂᖅ ᑕᒪᒃᑯᐊᓗ ᑐᙵᕕᖏᑦ ᑕᐅᖅᓰᙱᒃᑐᑦ ᐅᖃᕐᕕᖃᕆᐊᖃᕐᓂᖏᓐᓂᑦ ᒪᓕᒐᖅᑎᒍᑦ, ᑲᓇᑕᐅᑉ ᒪᓕᒐᕐᓂᑦ ᒪᓕᒋᐊᖃᕐᓂᖓ ᐅᑉᕙᓘᓐᓃᑦ ᐊᑐᕐᓂᐊᕐᓂᕋᖅᓯᒪᒍᑎᒥᓂ ᐃᓄᓐᓄᑦ ᐊᖏᖃᑎᒌᒍᑕᐅᓯᒪᙱᒃᑐᑎᑦ. ᓇᓪᓕᑐᐃᓐᓇᖓ ᑎᒍᒥᐊᖅᑎᐅᖃᑕᐅᔪᖅ ᑐᒃᓯᕋᐅᑎᓕᐅᕈᓐᓇᖅᑐᖅ ᐱᕙᓪᓕᐊᑎᒃᓯᖃᑎᒌᓐᓂᕐᒧᑦ ᐱᒋᐊᖅᑎᒃᓯᒍᑎᒥᒃ ᐅᑉᕙᓘᓐᓃᑦ ᖃᐃᖅᑯᔨᒍᓐᓇᖅᑐᖅ ᑎᒍᒥᐊᖅᑎᐅᖃᑎᒥᓂ ᐊᑐᕈᒪᓗᑎᑦ ᐱᕙᓪᓕᐊᑎᒃᓯᖃᑎᒌᓐᓂᕐᒥ, ᓇᓪᓕᑐᐃᓐᓇᖓᓗ ᑎᒍᒥᐊᖅᑎᐅᖃᑕᐅᔪᖅ ᐊᑐᕈᒪᙱᓐᓂᕋᕈᓐᓇᖅᑐᖅ. 

ᐱᕙᓪᓕᐊᑎᒃᓯᖃᑎᒌᓐᓂᖅ ᐃᓄᐃᓪᓗ ᐱᔪᓐᓇᐅᑎᖏᑦ

3. ᓯᕗᓪᓕᐅᑎᒃᓯᒋᐊᕐᓂᖅ ᐃᓄᓕᒫᑦ ᐱᔪᓐᓇᐅᑎᖏᓐᓂᑦ: ᐱᕙᓪᓕᐊᑎᒃᓯᖃᑎᒌᓐᓂᕐᒧᑦ ᐊᑐᐊᒐᐅᔪᑦ ᑐᙵᕕᖃᖅᑐᑦ ᐱᒃᓯᐊᖃᑎᒌᓐᓂᕐᒥ ᐃᑲᔪᖅᑎᒌᓐᓂᕐᒥᓪᓗ ᐃᔪᓐᓇᐅᑎᖃᕐᓂᖏᓐᓄᑦ ᐃᓄᐃᑦ ᓇᒻᒥᓂᖅᓱᕈᒪᓂᕐᒧᑦ ᓇᒻᒥᓂᕐᓗ ᒐᕙᒪᒥᓐᓂ ᐊᐅᓚᒃᓯᓕᕐᓗᑎᑦ, ᑕᐃᒪᒍᓂᓪᓗ ᐃᑲᔪᕐᓂᖃᕐᓗᓂ ᐊᑐᓕᖅᑎᑕᐅᓂᖓᓄᑦ ᐃᓄᓕᒫᑦ ᐱᔪᓐᓇᐅᑎᖃᕐᓂᖏᑕ ᑎᑎᖅᑕᐅᓯᒪᔪᓂ ᐃᓄᓕᒫᑦ ᐱᔪᓐᓇᐅᑎᖃᕐᓂᖏᑕ ᐅᖃᐅᓯᐅᔪᓂ ᓄᓇᕐᔪᐊᓕᒫᕐᒥᓪᓗ ᐃᓄᓕᒫᑦ ᐱᔪᓐᓇᐅᑎᖃᕐᓂᖏᓐᓂ ᐊᖏᖃᑎᒌᒍᑕᐅᓯᒪᔪᓂ. ᐱᕙᓪᓕᐊᑎᒃᓯᖃᑎᒌᓐᓂᕐᒧᑦ ᐊᑐᐊᒐᐅᔪᑦ ᐊᑐᖅᑕᐅᒋᐊᖃᖅᑐᑦ ᐱᕈᖅᐸᓪᓕᐊᑎᒃᓯᒍᑕᐅᓗᑎᑦ ᐊᑉᐸᓯᓛᖏᓐᓂ ᐱᔪᓐᓇᐅᑎᖃᕐᓂᕐᒧᑦ ᑐᙳᕕᐅᔪᓂ, ᓯᕗᓪᓕᐅᑎᑕᐅᓗᑎᓪᓗ, ᐱᒍᓐᓇᑐᐊᕋᐃᒍᑎᑦ, ᐱᕕᒃᓴᖃᖅᑎᑕᐅᓃᑦ ᐊᑐᓕᖅᑎᒃᓯᓂᕐᒧᑦ ᑐᕌᖓᓂᖃᖅᑐᓂ ᐃᓄᓕᒫᑦ ᐱᔪᓐᓇᐅᑎᖏᑦᑕ ᒪᓕᒋᐊᖃᖅᑕᖏᓐᓂᑦ. 

4. ᐱᒃᑯᒡᔨᒋᐊᒃᑲᓐᓂᖅᑐᑦ ᐃᓄᐃᑦ ᐱᔪᓐᓇᐅᑎᖏᓐᓂᑦ: ᐱᕙᓪᓕᐊᑎᒃᓯᖃᑎᒌᓐᓂᕐᒧᑦ ᐊᑐᐊᒐᐅᔪᑦ ᒪᓕᓐᓂᖃᕆᐊᖃᖅᑐᑦ ᓄᓇᖃᖅᑳᖅᓯᒪᔪᐃᑦ ᐱᔪᓐᓇᐅᑎᖃᕆᐊᖏᑦᑕ ᐃᓕᑕᕆᔭᐅᓯᒪᓂᖓᓂ ᐃᖏᕈᑕᐅᓯᒪᓪᓗᓂᓪᓗ ᐃᓗᓕᖓᓂ 35 ᒪᓕᒐᕐᔪᐊᓕᐊᕈᖅᑎᑕᐅᓯᒪᔪᒥ 1982-ᒥ, ᐱᖃᓯᐅᓪᓗᒋᑦ ᐃᓄᐃᓪᓗ-ᒐᕙᒪᑐᖃᒃᑯᓪᓗ ᓄᓇᑖᕐᓂᕐᒧᑦ ᐊᖏᕈᑕᐅᓯᒪᔪᑦ ᐱᔪᓐᓇᐅᑎᖃᕐᓂᖓᓪᓗ ᓇᒻᒥᓂᖅ-ᒐᕙᒪᓕᕆᒍᒪᓂᒃᑯᑦ ᐃᓗᓕᖏᓐᓂᓪᓗ ᐊᐅᓚᒃᓯᓂᕐᒨᖓᔪᓂ. ᐱᖃᓯᐅᑎᒃᑲᓐᓂᖅᑐᒍ, ᐱᕙᓪᓕᐊᑎᒃᓯᖃᑎᒌᓐᓂᖅ ᐱᔪᓐᓇᖅᑎᒃᓯᕙᒃᑐᖅ ᐃᓄᐃᑦ ᐃᓚᐅᑎᑕᐅᑎᓪᓗᒋᑦ ᐊᑦᑐᐃᓂᖃᕋᔭᖅᑐᓂ ᐱᔪᓐᓇᐅᑎᖃᕐᓂᖏᓐᓂ ᑕᐃᒪᐃᒻᒪᓪᓗ ᐱᒻᒪᕆᐅᕗᑦ ᐊᑐᓕᖅᑎᑕᐅᓗᑎᑦ ᐱᔪᓐᓇᐅᑏᑦ ᐊᖏᕈᑕᐅᓯᒪᔪᑦ ᓄᓇᕐᔪᐊᓕᒫᕐᒥ ᑲᑐᔾᔨᖃᖏᒌᒃᑯᖏᑦ ᐅᖃᐅᓯᖃᕈᓯᒋᓯᒪᔭᖓᓐᓂ ᐱᔪᓐᓇᐅᑎᖃᕆᐊᖏᑦ ᓄᓇᖃᖅᑳᖅᓯᒪᔪᐃᑦ ᐱᖃᓯᐅᒻᒥᓗᒍ ᐊᑐᓕᖅᑎᑕᐅᓂᖓ ᐃᓄᐃᑦ ᓄᓇᖓᓐᓂ ᐊᑐᐊᒐᖅ. ᐱᕙᓪᓕᐊᑎᒃᓯᖃᑎᒌᓐᓂᖅ ᓄᖑᑎᕆᙱᒃᑐᖅ ᐊᓯᒡᔨᖅᑐᐃᒐᓂᓪᓗ ᐱᔪᓐᓇᐅᑎᐅᔪᓂᑦ ᐃᓕᑕᕆᔭᐅᓯᒪᔪᓂ ᐊᖏᕈᑕᐅᓯᒪᔪᓂᓪᓗ ᐃᓗᓕᖓᓂ 35, ᐊᓯᔾᔩᒐᓂᓪᓗ ᓇᓪᓕᑐᐃᓐᓇᖏᑕ ᑎᒍᒥᐊᖅᑎᐅᖃᑕᐅᔪᑦ ᐱᓕᕆᐊᕆᒋᐊᓕᖏᓐᓂ ᐊᑖᓂ ᐃᓄᐃᓪᓗ-ᒐᕙᒪᑐᖃᒃᑯᓪᓗ ᓄᓇᑖᕐᓂᕐᒧᑦ ᐊᖏᖃᑎᒌᒍᑕᐅᓯᒪᔪᓂ ᐅᑉᕙᓘᓐᓃᑦ ᓇᒻᒥᓂᖅ-ᒐᕙᒪᖃᕈᒪᓂᖏᒧᑦ ᐊᖏᖃᑎᒌᒍᑕᐅᓯᒪᔪᓂ. ᐃᓕᑕᖅᓯᓪᓗᑎᑦ ᓇᓕᒧᒌᒃᓴᐃᓐᓇᖅᐸᙱᓐᓂᖏᓐᓂ ᓴᙱᓂᖃᕐᓂᖏᑕ ᐊᑯᓐᓂᖏᓐᓂ ᐃᓄᐃᑦ ᒐᕙᒪᑐᖃᒃᑯᓐᓄᓪᓗ ᐱᓕᕆᖃᑕᐅᔪᓂ, ᒐᕙᒪᑐᖃᒃᑯᓐᓄᑦ ᐱᓕᕆᖃᑕᐅᔪᑦ ᐱᕕᒃᓴᖃᖅᑎᒃᓯᒋᐊᖃᒃᑕᕐᓂᐊᖅᑐᑦ ᐲᔭᐃᒋᐊᕐᓗᑎᑦ ᐊᐳᖅᑕᕈᑕᐅᒍᓐᓇᖅᑐᓂᑦ ᐃᓚᐅᖃᑕᐅᒃᓯᐊᕐᓂᕐᒧᑦ ᐱᕙᓪᓕᐊᑎᒃᓯᖃᑎᒌᓐᓂᕐᒥ ᐱᒍᓐᓇᕐᕕᖃᕋᐃᒍᑎᑦ. 

ᐱᓕᕆᖃᑎᒌᓐᓂᖅ ᐱᕙᓪᓕᐊᑎᒃᓯᖃᑎᒌᓐᓂᕐᒧᑦ 

5. ᐊᐅᓚᓂᖃᒃᓯᐊᖅᑐᓂᑦ ᓯᕗᓕᖅᑎᖃᕐᓂᖅ: ᐱᕙᓪᓕᐊᑎᒃᓯᖃᑎᒌᓐᓂᕐᒥ ᐊᑐᐊᒐᐅᔪᑦ ᐱᔪᓐᓇᖅᑎᒃᓯᔪᑦ ᐱᕙᓪᓕᐊᑎᑕᐅᓗᑎᑦ ᓇᓖᕌᕐᕕᒃᓴᐅᔪᑦ ᑐᑭᓯᑎᒃᓯᒋᐊᕈᓐᓇᖅᑐᓂ ᑐᑭᑖᕈᑕᐅᕙᑦᑐᓂ ᐱᒃᓯᐊᓂᖃᕐᓗᑎᑦ ᐱᕙᓪᓕᐊᑎᒃᓯᖃᑎᒌᓐᓂᕐᒧᑦ ᐱᒋᐊᖅᑎᑕᐅᓯᒪᔪᓂ. ᐃᓄᐃᑦ ᓯᕗᓕᖅᑏᑦ ᐊᒻᒪᓗ ᒐᕙᒪᑐᖃᒃᑯᓐᓂ ᑐᑭᑖᖅᑎᐅᔪᑦ ᐃᓚᐅᑎᒃᓰᓐᓇᕆᐊᖃᖅᑐᑦ ᐱᕙᓪᓕᐊᑎᒃᓯᖃᑎᒌᓐᓂᕐᒥ ᐊᑐᐊᒐᐅᔪᓂᑦ ᑎᒃᑯᐊᕆᒋᐊᖃᖅᑐᑎᓪᓗ ᑭᒡᒐᖅᑐᐃᔨᒥᓂ ᐃᓚᐅᖃᑕᐅᓗᑎᑦ ᐱᕙᓪᓕᐊᑎᒃᓯᖃᑎᒌᓐᓂᕐᒥ ᐱᒋᐊᖅᑎᑕᐅᓯᒪᔪᓂ, ᓴᙱᓕᕆᐊᖅᑕᐅᓗᑎᑦ ᐱᓕᕆᖃᑎᒌᓐᓂᐅᔪᑦ, ᓯᕗᕙᕆᐊᖅᑕᐅᓗᓂ ᑐᑭᑖᖃᑎᒌᓐᓂᐅᕙᑦᑐᖅ ᐊᖏᖃᑎᒌᓐᓂᒃᑯᑦ ᒐᕙᒪᓕᕆᓂᒃᑯᑦ ᐅᖃᐅᓯᐅᓯᒪᓗᑎᑦ, ᓯᕗᕙᕆᐊᖅᑕᐅᓗᓂᓗ ᑐᑭᑖᕈᑕᐅᕙᑦᑐᓄᑦ ᐊᒃᑐᐊᓂᖃᖅᑐᑦ ᐱᕙᓪᓕᐊᑎᒃᓯᖃᑎᒌᓐᓂᕐᒧᑦ ᓴᖅᑭᖅᑎᑕᐅᕙᒃᑐᓂ. ᐊᐅᓚᓂᖃᒃᓯᐊᖅᑐᑦ ᑐᑭᓯᓂᖃᒃᓯᐊᖅᓯᒪᔪᓪᓗ ᓯᕗᓕᖅᑏᑦ ᐃᑲᔪᕐᓂᖃᓲᑦ ᐱᕙᓪᓕᐊᑎᒃᓯᖃᑎᒌᓐᓂᕐᒥ ᐱᒋᐊᖅᑎᑕᐅᓯᒪᔪᑦ ᐃᑲᔪᖅᑐᖅᑕᐅᓗᑎᑦ ᒐᕙᒪᐅᔪᓄᑦ ᑐᕌᒐᖃᖅᑎᑕᐅᓗᑎᓪᓗ ᑲᔪᓯᒃᓯᐊᕈᓐᓇᕐᓂᕐᒧᑦ, ᐱᖃᓯᐅᓪᓗᒋᑦ ᓈᒻᒪᙱᓕᐅᕈᑕᐅᔪᑦ ᐋᖅᑭᒋᐊᖅᑕᐅᒍᓐᓇᕐᓗᑎᑦ ᓴᖅᑭᕋᐃᑉᐸᑕ.  
6. ᑲᑐᒡᔨᒃᑯᑦ ᓴᓇᔭᐅᓂᖓ ᓴᖅᑭᖅᑎᑕᐅᓂᖓᓗ: ᐃᓄᐃᑦ ᐊᒻᒪᓗ ᒐᕙᒪᑐᖃᒃᑯᓪᓗ ᐱᓕᕆᖃᑎᒌᒃᑐᑦ ᐱᓇᓱᐊᖃᑎᒌᒋᐊᖃᖅᑐᑦ ᐱᒋᐊᙵᕐᓂᖓᓂᒃ ᓴᓇᔭᐅᕙᓪᓕᐊᓂᖓᑕ ᓯᕗᕙᕆᐊᖅᑕᐅᓂᖏᓪᓗ ᐱᕙᓪᓕᐊᑎᒃᓯᖃᑎᒌᓐᓂᕐᒧᑦ ᐱᒋᐊᖅᑎᑕᐅᓯᒪᔪᓂ, ᐱᖃᓯᐅᓪᓗᒋᑦ ᖃᑐᒡᔨᓂᒃᑯᑦ ᐅᖃᖃᑎᒌᒍᑕᐅᓯᒪᔪᑦ ᐃᓗᓕᖏᓐᓂ ᐊᑐᓂ ᐱᒋᐊᖅᑎᑕᐅᓯᒪᔪᑦ. ᐃᓗᓕᓪᓗᐊᑕᖏᑦ ᐱᖃᓯᐅᑎᔪᑦ ᐅᖃᖃᑎᒌᖏᓐᓇᕐᓂᖅ ᐊᖏᖃᑎᒌᓐᓂᕐᓗ ᑐᕌᒐᕆᔭᐅᒍᒪᔪᓂᑦ, ᓴᖅᑭᖅᑎᑕᐅᒍᒪᔪᓂᑦ, ᑭᓪᓕᕆᒍᓐᓇᖅᑕᖏᓪᓗ ᐱᕙᓪᓕᐊᑎᒃᓯᖃᑎᒌᓐᓂᐅᔫᑉ. ᐊᒃᑐᐊᓂᖃᖅᑐᑦ ᐱᓕᕆᐊᒃᓴᐃᑦ ᓯᓚᑖᓃᒃᑐᑦ ᐱᒋᐊᖅᑎᑕᐅᓯᒪᔫᑉ (ᓲᕐᓗ ᐃᓄᓐᓄᑦ-ᓯᕗᓕᖅᑕᐅᔪᖅ ᓄᓇᓕᓐᓂ ᐃᓚᐅᑎᒃᓯᒋᐊᕈᑏᑦ ᐅᑉᕙᓘᓐᓃᑦ ᑮᓇᐅᔭᖅᑑᑎᒃᓴᐃᑦ ᑐᓂᐅᖅᑲᖅᑕᐅᓂᖏᑕ ᐊᑐᐊᒐᖏᑦ), ᐅᖃᖃᑎᒌᒍᑕᐅᒋᐊᖃᖅᑐᑦ ᐃᑲᔪᖅᓯᒍᑕᐅᓗᑎᑦ ᐊᑐᐊᒐᖓᓂ, ᐊᑐᖅᑕᐅᒍᓐᓇᕐᓂᖏᓪᓗ ᑭᓪᓕᖃᖅᑎᒃᓯᓃᑦ ᐊᑐᕈᓐᓇᖅᑕᐅᔪᓂᑦ (ᓲᕐᓗ ᑲᙳᓇᖅᑐᓕᕆᓂᕐᒧᑦ ᐊᖏᖃᑎᒌᒍᑕᐅᓯᒪᔪᑦ) ᑲᑐᒡᔨᓗᑎᑦ ᐱᓕᕆᐊᖑᕙᓪᓕᐊᒋᐊᖃᖅᑐᑦ. ᐱᒡᔪᑎᒋᓂᐊᖅᑕᖓ ᐱᕙᓪᓕᐊᑎᒃᓯᖃᑎᒌᓐᓂᐅᑉ ᑐᙵᕕᖃᕐᓂᐊᖅᑐᑦ ᓴᖅᑭᖅᑎᑕᐅᓯᒪᔪᓂ ᒐᕙᒪᑐᖃᒃᑯᓄᑦ ᐃᓄᓐᓄᓪᓗ ᑐᑭᑖᖅᑎᐅᔪᓄᑦ, ᐱᖃᓯᐅᓪᓗᒋᑦ ᑕᐃᒃᑯᐊ ᐱᔭᐅᓯᒪᔪᑦ ᓇᓪᓕᑐᐃᓐᓇᖏᓐᓄᑦ ᐱᒋᐊᖅᑎᑕᐅᓯᒪᔪᓄᑦ. ᒪᓕᓐᓂᖃᖅᑐᑎᑦ ᐃᓄᐃᑦ ᓄᓇᖓᓐᓂ ᐊᑐᐊᒐᕐᓯ ᐊᒻᒪᓗ ᐊᑐᕆᐊᖃᕐᓂᖓᑦ ᐱᒃᓯᐊᕐᓂᒃᑯᑦ ᐃᑲᔪᖅᑐᐃᓂᒃᑯᓪᓗ ᐃᓄᐃᑦ ᐱᔪᓐᓇᐅᑎᖏᓐᓂᑦ, ᐱᖃᓯᐅᓪᓗᒍ ᓇᒻᒥᓂᖅᓱᕈᒪᓂᖅ ᐃᓗᐊᓂ ᐱᕙᓪᓕᐊᑎᒃᓯᖃᑎᒌᓐᐅᔫᑉ, ᐃᓄᐃᓪᓗ ᒐᕙᒪᑐᖃᒃᑯᓪᓗ ᐱᓕᕆᖃᑐᐅᔪᑦ ᓇᓗᓇᐃᖅᓯᓂᐊᖅᑐᑦ ᓈᒻᒪᓂᖅᐸᐅᔪᓂᑦ ᐃᑲᔪᖅᓯᒍᑕᐅᓗᑎᓗ ᐃᓄᐃᑦ ᐱᔪᓐᓇᐅᑎᖏᓐᓂᑦ. 

7. ᐱᓕᕆᐊᖃᕐᓂᖅ ᐱᒃᓯᐊᓚᖓᓂᖏᓐᓂ ᐅᑉᐱᕆᔭᖃᕐᓂᒃᑯᑦ: ᐱᕙᓪᓕᐊᑎᒃᓯᖃᑎᒌᓐᓂᖅ ᑐᙵᕕᖃᕆᐊᓕᒃ ᐱᓕᕆᖃᑎᒌᓐᓂᕐᒥ ᐱᒃᓯᐊᓚᖓᓂᖏᓐᓂ ᐅᒃᐱᕆᔭᖃᕐᓂᒃᑯᑦ. ᑕᒪᓐᓇ ᐱᔭᕆᐊᖃᖅᑎᒃᓯᔪᖅ ᑎᒍᒥᐊᖅᑎᐅᖃᑕᐅᔪᑦ ᐱᓕᕆᖃᑎᒌᓪᓗᑎᑦ ᐱᒃᓯᐊᕐᓂᒃᑯᑦ ᓱᓕᓂᖃᕐᓂᒃᑯᓪᓗ ᒪᑉᐲᖓᒃᓯᐊᕐᓗᑎᓪᓗ, ᐱᓕᕆᖃᑎᐅᒃᓯᐊᕐᓗᑎᑦ, ᐱᕙᒌᔭᖅᓯᒪᕙᓪᓗᑎᓪᓗ ᐊᑐᕐᓂᓕᒫᖓᓂ ᐱᕙᓪᓕᐊᑎᒃᓯᖃᑎᒌᓐᓂᖅ. ᑐᑭᖃᓪᓗᐊᖅᑐᕐᓕ, ᐃᓄᐃᓪᓗ ᒐᕙᒪᑐᖃᒃᑯᓪᓗ ᐊᒥᖅᑳᖃᑎᒌᒃᐸᓪᓗᑎᑦ ᑐᑭᓯᒋᐊᕈᑎᒃᓴᕐᓂᑦ ᓯᕗᓕᖅᑎᒥᓄᓪᓗ ᐱᒋᐊᓕᖅᐸᓪᓕᐊᑎᓪᓗᒍ ᑲᔪᓰᓐᓇᕐᓗᓂᓗ, ᐱᖃᓯᐅᓪᓗᒋᑦ ᑐᑭᓯᓇᒃᓯᐊᖅᑐᑦ ᓂᕆᐅᒋᔭᐅᓪᓚᕆᒃᑐᓪᓗ ᐊᒥᖅᑳᖃᑎᒌᓐᓂᕐᒥ ᑐᑭᓯᒋᐊᕈᑎᒃᓴᕐᓂᑦ ᑐᕌᒐᕆᔭᐅᔪᒪᔪᓂᓪᓗ. ᐃᓚᐃᓐᓇᓚᐅᓱᖓᒃᑯᑦ ᐱᕕᖃᙱᓪᓚᕆᑐᐊᕈᑎᑦ ᐊᑑᑎᖃᙱᑐᐊᕈᓂᓗ, ᑎᒍᒥᐊᖅᑎᐅᖃᑕᐅᔪᑦ ᐃᓚᐅᖃᑕᐅᒋᐊᖃᖅᑐᑦ ᐱᒋᐊᖅᑎᑕᐅᕙᓪᓕᐊᔪᒥ ᐃᓱᒪᒋᔭᐅᕙᓪᓕᐊᓕᕐᓂᖓᓂ ᓇᐅᒃᑯᓕᒫᕐᓗ ᐱᓕᕆᐊᖑᓂᓕᒫᖓᓂ. ᑐᑭᖃᕐᒥᔪᖅ, ᐃᓄᐃᓪᓗ ᒐᕙᒪᑐᖃᒃᑯᓪᓗ ᐊᖏᖃᑎᒌᒃᓯᒪᔪᑦ ᐱᕕᓕᒫᕐᒥᒍᑦ ᐱᓕᕆᖃᑎᒌᒃᐸᓪᓗᑎᑦ ᐱᕙᓪᓕᐊᑎᒃᓯᖃᑎᒌᓐᓂᕐᒥ, ᐱᖃᓯᐅᓪᓗᒋᑦ ᐊᑐᖅᑕᐅᒋᐊᖃᖅᓯᒪᒌᒃᑐᑦ ᐅᑉᕙᓘᓐᓃᑦ ᐊᑐᕈᓐᓃᖅᑎᒃᓯᒃᓴᐅᑎᒋᓗᑎᑦ ᑭᓪᓕᒋᒍᓐᓇᖅᑕᖏᓐᓂᑦ (ᐆᒃᑑᑎᒋᓗᒍ ᒐᕙᒪᑐᖃᒃᑯᑎᒍᑦ ᐱᔪᓐᓇᐅᑎᓖᑦ). ᑲᑐᒡᔨᓂᒃᑯᑦ ᐱᓕᕆᐊᖑᔪᑦ ᐱᕙᓪᓕᐊᖃᑎᒌᒍᑕᐅᒋᐊᓖᑦ ᐊᑐᖅᑕᐅᖏᓐᓇᕐᓗᑎᓪᓗ ᐱᒍᓐᓇᕋᐃᒍᑎᑦ ᐃᑲᔪᖅᓯᖁᓪᓗᒍ ᒪᑉᐲᖓᒃᓯᐊᕐᓂᒥ ᑕᐅᖅᓰᖃᑎᒌᒃᓯᐊᖅᐸᓪᓗᑎᓪᓗ ᐃᓱᒪᒋᔭᒥᓐᓂ. ᐃᓱᒪᒋᔭᐅᒋᐊᕐᓗᑎᑦ ᐊᑐᕈᒪᓂᕆᔭᖏᑦ ᐊᒡᔨᒌᙱᓐᓂᖃᐅᒐᓚᓐᓂᖃᖅᑐᓪᓗ ᑎᒍᒥᐊᖅᑎᐅᖃᑕᐅᔪᓂᑦ ᐃᓱᒪᒋᔭᐅᔪᓂ, ᐱᒐᓱᐊᖏᓐᓇᓕᒫᖃᒃᑕᕐᓂᐊᖅᑐᑦ ᑐᓴᖅᑕᐅᑎᓪᓗᒋᑦ ᐃᓱᒪᒋᔭᖏᑦ ᑐᕋᐃᓐᓇᕐᕕᒋᓗᒋᑦ ᑐᑭᑖᖅᑎᐅᕙᒃᑐᑦ. 


8. ᐊᖏᖃᑎᒌᒃᓯᒪᔪᐃᓐᓇᐅᓂᕐᒥ ᐊᑐᕆᐊᕐᓂᓕᒃ: ᐊᑐᓂ ᐃᓱᒪᒋᔭᐅᓪᓗᐊᑕᖅᓯᒪᔪᑦ ᐱᕙᓪᓕᐊᑎᒃᓯᖃᑎᒌᓐᓂᐅᑉ ᐊᑐᐊᒐᖓᓂ ᐱᓕᕆᐊᖑᕙᓪᓕᐊᕆᐊᓖᑦ ᑐᑭᑖᕈᑕᐅᓗᑎᓪᓗ ᐊᖏᖃᑎᒌᓐᓂᒃᑯᑦ ᐃᓄᐃᓪᓗ ᒐᕙᒪᑐᖃᒃᑯᓪᓗ. ᐊᖏᖃᑎᒌᓐᓂᕐᒧᑦ ᑎᑭᐅᑎᓂᖅ ᑐᑭᖃᖅᑐᖅ ᐱᓕᕆᖃᑎᒌᓐᓂᖃᕐᓗᑎᑦ ᐱᒃᓯᐊᓚᖓᓂᖏᓐᓂ ᐅᒃᐱᕆᔭᖃᕐᓂᒃᑯᑦ ᕿᒥᕐᕈᕙᓪᓗᑎᑦ ᓇᓖᕌᕐᕕᒃᓴᐅᔪᓂᑦ ᓇᓗᓇᐃᖅᑕᐅᓗᑎᓗ ᐋᖅᑭᒋᐊᕈᑎᒃᓴᐅᔪᑦ ᐃᑲᔪᖅᑐᖅᑕᐅᔪᐃᓐᓇᐅᔪᓂ ᑭᒃᑯᓕᒫᕐᓄᑦ. ᑎᒍᒥᐊᖅᑎᐅᖃᑎᒌᒃᑐᑦ ᐱᓕᕆᖃᑎᒌᒃᐸᓐᓂᐊᖅᑐᑦ ᐃᓱᓕᑦᑎᑕᐅᓗᑎᑦ ᐱᓇᐃᓗᑕᐅᔪᑦ ᐊᑭᕋᖅᑑᑎᒍᑕᐅᔪᓪᓘᓐᓃᑦ, ᓴᖅᑭᖃᒃᑕᕋᐃᒃᐸᑕ. ᖃᐅᔨᒋᐊᕐᕕᒋᖃᒃᑕᐅᔭᐃᓐᓇᕐᓗᒋᑦ ᓴᖅᑭᑎᒃᓯᒍᑎᐅᒃᓯᐊᕐᓂᐊᖅᑐᑦ. ᑕᒪᒃᑮᒃ ᒐᕙᒪᑐᖃᒃᑯᓪᓗ ᐃᓄᐃᓪᓗ ᐃᓱᒪᒋᔭᖏᑦ (ᐱᖃᓯᐅᓪᓗᒋᑦ ᐊᑭᕋᖅᑐᕈᑎᖏᑦ) ᑎᑎᖅᑕᐅᓯᒪᒃᓯᐊᕐᓂᐊᖅᑐᑦ ᑐᑭᑖᕈᑕᐅᓂᐊᖅᑎᓪᓗᒋᑦ ᓯᕗᓕᖅᑎᐅᔪᓄᑦ. ᐊᖏᖃᑎᒌᒃᓯᒪᓂᒃᑯᑦ, ᐱᒋᐊᖅᑎᑕᐅᔪᑦ ᑕᐃᔭᐅᓂᖃᕐᓂᐊᒋᒃᑐᑦ ᐱᕙᓪᓕᐊᑎᒃᓯᖃᑎᒌᓐᓂᕐᒥ ᐃᑲᔪᖅᑐᖅᑕᐅᓯᒪᒃᓯᐊᙱᒃᑯᑎᑦ ᐃᓄᓐᓄᑦ ᒐᕙᒪᑐᖃᒃᑯᓐᓄᓪᓗ. 

9. ᐱᒃᓯᐊᕐᕕᖃᕐᓂᖅ ᐊᐅᓚᒃᓯᓂᕆᔭᖏᓐᓂ ᐊᒻᒪᓗ ᑐᑭᑖᖅᑎᐅᓂᕐᒥ: ᐱᕙᓪᓕᐊᑎᒃᓯᖃᑎᒌᓐᓂᕐᒥ ᐊᑐᐊᒐᐅᔪᑦ ᐱᕚᓪᓕᕆᐊᖅᑎᒃᓯᓗᑎᑦ ᐃᓄᐃᓪᓗ ᒐᕙᒪᑐᖃᒃᑯᓪᓗ ᑐᑭᑖᖅᑎᐅᕙᓐᓂᖏᓐᓂ ᑐᓂᓯᖃᒃᑕᓂᒃᑯᑦ ᓱᓕᔪᓂᑦ ᒪᒃᐲᖓᓂᖃᒃᓯᐊᖅᑐᓂᓪᓗ ᑐᑭᓯᒋᐊᕈᑎᒃᓴᕐᓂᑦ ᓯᕗᓕᖅᑎᐅᔪᓄᑦ ᓯᕗᓂᐊᒍᑦ ᑐᑭᑖᕈᑕᐅᓚᐅᙱᓐᓂᖏᓐᓂ. ᐃᓄᐃᓪᓗ ᒐᕙᒪᑐᖃᒃᑯᓪᓗ ᑎᒍᒥᐊᖅᑎᐅᖃᑕᐅᔪᑦ ᐅᒡᔨᕈᓱᒃᑐᑦ ᑎᒍᒥᐊᖅᑎᐅᖃᑕᐅᔪᑦ ᐱᓕᕆᐊᖃᕈᓐᓇᕐᕕᖃᕐᓂᖏᓐᓂ ᒪᓕᓪᓗᒋᒃ ᐋᖅᑭᒃᓯᒪᓂᕆᔭᖏᑦ ᐊᐅᓚᒃᓯᓂᕐᒧᑦ, ᐱᖃᓯᐅᓪᓗᒋᑦ ᐃᓄᐃᑦ ᐊᐅᓚᒃᓯᒍᓯᖏᑦ ᑲᓇᑕᓪᓗ ᐱᑕᖃᕇᖅᑐᖏ ᒪᓕᒐᓕᕆᓂᕐᒧᑦ ᒪᓕᒐᕐᔪᐊᓕᕆᓂᕐᒧᓪᓗ ᐱᓕᕆᒃᔪᓯᕆᔭᖏᑦ. ᑕᒪᓐᓇ ᐅᒡᔨᕈᓱᒍᑎᖃᕐᓂᖅ ᐃᓕᑕᖅᓯᔪᖅ ᐊᐅᓚᒃᓯᒍᑎᐅᔪᓂ ᐋᖅᑭᒃᑕᐅᓯᒪᔪᑦ ᐋᖅᑭᒋᐊᖅᐸᓪᓕᐊᓂᐊᕆᐊᖏᑦ, ᐱᖃᓯᐅᓪᓗᒋᑦ ᐃᓕᑕᕆᔭᐅᕙᓪᓕᐊᓕᕈᓂ ᐃᓄᐃᑦ ᓇᒻᒥᓂᖅᓱᕈᒪᓂᖏᓐᓄᑦ ᑎᑭᐅᑎᕙᓪᓕᐊᓗᑎᑦ. ᐱᕙᓪᓕᐊᑎᒃᓯᖃᑎᒌᓐᓂᕐᒥ ᑎᒍᒥᐊᖅᑎᐅᖃᑕᐅᔪᑦ ᐃᓕᑕᖅᓯᓂᐊᖅᑐᑦ ᐱᒃᓯᐊᕐᓂᖃᕐᓗᑎᓪᓗ ᐊᐅᓚᒃᓯᓂᕐᒧᑦ ᐊᑐᐊᒐᐅᔪᓂᑦ - ᐱᖃᓯᐅᓪᓗᒋᑦ ᐱᒃᓯᐊᖅᑕᐅᓗᑎᑦ ᑎᒥᐅᔪᖏᓐᓂ ᐱᓕᕆᐊᖑᑲᐅᓐᓇᕆᐊᖃᕐᓂᖓ ᑐᑭᑖᕈᑕᐅᓗᓂᓗ, ᓯᕗᓪᓕᐅᑎᑕᐅᓗᑎᓪᓗ ᐊᒥᖅᑳᖃᑎᒌᒃᓴᐅᑎᒋᕙᓪᓗᑎᑦ ᑐᑭᓯᒋᐊᕈᑎᒃᓴᕐᓂᑦ ᐊᒃᑐᐊᓂᖃᖅᑐᓂᓪᓗ ᑎᑎᖅᑲᖁᑎᓂᑦ.   

10. ᐃᓕᑕᖅᓯᓗᑎᑦ ᐊᑐᕆᐊᕋᒃᓴᐅᔪᓂᑦ ᐱᔭᕆᐊᖃᕐᓂᖏᓐᓂ: ᓴᙱᓂᖃᕐᓂᖅᓴᐅᔪᑦ ᐱᓕᕆᐊᖑᓗᓂ ᐃᓚᐅᖃᑕᐅᒃᓯᐊᕈᓐᓇᖁᓪᓗᒋᓪᓗ ᐊᑑᑎᖃᒃᓯᐊᖅᑐᒥ ᐃᓄᐃᑦ ᐃᓚᐅᓂᖃᕐᓗᑎᑦ ᐱᕙᓪᓕᐊᑎᒃᓯᖃᑎᒌᓐᓂᕐᒥ ᐱᒋᐊᖅᑎᑕᐅᕙᓪᓕᐊᔪᓂᑦ, ᓈᒻᒪᒃᓯᐊᖅᑐᓂᑦ ᐊᑐᕆᐊᕋᒃᓴᐅᔪᓂᑦ ᐱᑕᖃᕆᐊᖃᖅᑐᖅ ᐃᑲᔪᖅᓯᒍᑕᐅᓗᓂ ᐱᕙᓪᓕᐊᑎᒃᓯᖃᑎᒌᓐᓂᕐᒥ ᐊᑐᐊᒐᐅᔪᓂᑦ. ᑕᒪᓐᓇ ᐱᖃᓯᐅᑎᔪᑦ ᒐᕙᒪᑐᖃᒃᑯᑦ ᑮᓇᐅᔭᖃᖅᑎᒃᓯᓗᑎᑦ ᐃᓄᓐᓂᑦ ᑎᒍᒥᐊᖅᑎᐅᖃᑕᐅᔪᓂᑦ, ᒪᓕᓪᓗᒍ ᓇᒻᒥᓂᖅᓱᕈᒪᕙᓪᓕᐊᓂᖅ, ᐊᑐᖅᑕᐅᖁᓪᓗᒍ ᐃᓄᓐᓄᑦ-ᓯᕗᓕᖅᑕᐅᔪᓂ ᐃᓚᐅᖃᑕᐅᓂᕐᒥ ᐃᑲᔪᖅᑐᖅᑕᐅᓗᓂ ᐱᕙᓪᓕᐊᑎᒃᓯᖃᑎᒌᓐᓂᖅ.  

